
	ఉ.	
ఆ నగరంబులో కనకహర్మ్యములం గల బాలికల్ సుధా

భానునితో స్వకీయముఖపంకజవైరము నెంచి ధీయటం

చానఁగ దాకినన్ నొసటియచ్చపుకస్తురిబొట్టు నంటఁగా

దాన కళంకి యౌటయెగదా! మఱి గానము వేరె హేతువున్.

	లయగ్రాహి.	
తుంగములు వైరిజనభంగములు విజయరణ

        రంగములు మత్తమాతంగములు, శుంభ

త్స్వాంగములు నిర్జితకురంగములు, చిత్రగతి

        చంగములు పారసితురంగములు, నుద్య

చ్ఛంగములు సంగరాభంగములు రుగ్జితప

        తంగములు కాంచనశతాంగములతో పౌ

రాంగణ మభంగురజయంగతసుసంగతి బొ

        సంగె నతిమంగళతరంగము లొసంగన్.

	మ.	
వరగంధర్వచయంబు పుణ్యజనసద్వాసంబు లుద్యద్ద్విజో

త్కరగేహంబులు- కాంచనద్రుమములున్ గన్పట్టు నవ్వీట నే

వరగంధర్వచయంబు పుణ్యజనసద్వాసంబు లుద్యద్ధ్విజో

త్కరగేహంబులు కాంచనద్రుమములున్ గన్పట్ట నవ్వీటనే.

	సీ.	
మండితతారకామండలంబును బోలె

        కవిబుధద్విజరాజకలిత మగుచు

చారుమహామేరుశైలరాజముఁ బోలె

        సర్వజ్ఞు ధర్మప్రశస్త మగుచు

రామణీయకతుషారగిరీంద్రమును బోలె

        వరసర్వమంగళావాస మగుచు

బంధురస్ఫురితకిష్కింధాపురము బోలె

        నుత్తాలతాలసంవృత్త మగుచు



	 







	తే.	
కమ్రతరమగు స్వర్గలోకంబుఁ బోలె

లలిసదానందనందనోల్లాస మగుచు

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 25 ఆగస్టు 2020న 22:50కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

